
GOUVÈNÈ CUOMO ANONSE PLIS PASE $453,000 DOLA NAN SIBVANSYON POU 

AJANS LAPOLIS YO POU NOUVO TEKNOLOJI ANPRENT 
 
 
Gouvènè Andrew M. Cuomo jodia te anonse plis pase $453,000 an sibvansyon eta pou 
pèmèt 39 depatman ak biwo cherif achte nouvo ekipman anprent elektwonik. Avèk 
envestisman sa, eta te bay preske $1.2 milyon a ajans lapolis lokal yo depi otònn ki sot 
pase a, pèmèt yon total 90 ajans toupatou nan eta ranplase aparèy ki egziste deja ki 
ansyen oswa demode. 
 
“Analiz anprent se yon zouti enpòtan nan ankèt kriminèl e nou dwe asire ke depatman 
laplis yo gen aksè a resous ansanm avèk teknoloji ki pi ajou pou fè l komsadwa,” 
Gouvènè Cuomo te deklare. “Sibvansyon sa yo ap ede lapolis toupatou nan New York 
kenbe epi menm mete ajou ekipman enpòtan sa ak ranfòse kapasite yo pou kenbe 
kominote nou yo ansekirite.” 
 
Depatman Lapolis minisipal ak biwo cherif konte yo toupatou nan eta te kalifye pou 
aplike pou jiska $10,000 pou chak aparèy oswa lòt ekipman ki gen rapò, tankou 
enprimant, eskanè ak kamera. Yo te bay ajans sa yo priyorite avèk kantite ki pi elve 
arestasyon apati 2013 jiska 2015 e ajans yo te òganize sèvè rejyonal kap pèmèt lòt 
moun soumèt elektwonikman anprent yo nan eta ak Biwo Federal Envestigasyon ka 
aplike pou finansman pou plis pase yonsèl aparèy. Demann pou aplikasyon yo egzije 
tou ke ajans yo matche fon eta paske teknoloji a enpòtan pou alafwa lapolis lokal ak 
eta.  
 
Klike la pou ajans ak minisipalite yo kap resevwa fon sibvansyon an. 
 
Komisyonè Egzekitif Adjwen Divizyon Sèvis Jistis Kriminèl Michael C. Green te 
deklare, “Enpòtan nan misyon DCJS se sipò nou a ajans lapolis lokal yo. Sibvansyon 
sa yo ap ede asire ke lapolis, pwokirè ansanm avèk tribinal yo resevwa idantifikasyon 
pozitf ak nenpòt enfòmasyon sou ansyen istwa kriminèl sou arestasyon ki soti nan 
DCJS nan lespas minit, 24 èdtan pa jou, sèt jou pa semèn.” 
 
Tout anprent ke yo pran ki an koneksyon avèk arestasyon dwe soumèt elektwonikman 
a Sèvis Divizyon Jistis Kriminèl Eta New York – dosye enfòmasyon kriminèl referans 
eta– ak Biwo Envestigasyon Federal FBI. Teknoloji anprent dijital pèmèt ajans lapolis yo 
ansanm avèk tribinal yo pou resevwa menm moman idantifikasyon pozitiv yon moun ki 
arete ak nenpòt istwa kriminèl pase ak enfòmasyon garanti eta. Enfòmasyon sa a 

enpòtan nan detèmine kijan yo trete ka yo kont moun ki arete, keseswa tribinal la fikse 
kosyon an. 
 
Sa a se dezyèm fwa nan sèt mwa ke Divizyon Sèvis Jistis Kriminèl te bay sibvansyon 
pou teknoloji sa. Otòn ki sot pase a, 51 ajans te resevwa yon total $710,000. Divizyon 
Sèvis Jistis Kriminèl prevwa pou l fè finansman disponib pou teknoloji sa chak ane, 
avèk objektif final pou ede tout ajans yo mete ajou nouvo teknoloji a ansanm avèk 
ekipman ki gen rapò.  
 
Sèvis Divizyon Jistis Kriminèl nan Eta New York se yon ajans sipò jistis kriminèl plizyè 
fonksyon avèk yon varyete responsablite, enkli fòmasyon pou moun kap fè respekte 
lalwa; koleksyon ak analiz done krim nan tout eta; antretyen nan dosye enfòmasyon 
istwa kriminèl ak anprent; sipèvizyon administratif nan baz done ADN eta, an patenrya 
avèk lapolis Eta New York; finansman ak sipèvizyon pwogram pwobasyon ak koreksyon 
kominote; finansman administrasyon federal ak jistis kriminèl eta; sipò a ajans ki gen 
rapò a jistis kriminèl toupatou nan eta; ak administrasyon rejis delenkan seksyèl eta. 

